[image: image1.wmf]
Republika e Kosovës
Republika Kosova-Republic of Kosovo

Qeveria - Vlada - Government

Ministria e Drejtësisë – Ministarstvo Pravde – Ministry of Justice

Komisioni për Ndërmjetësim-Komisija za Posredovanje-Mediation Commission

Në bazë të Nenit 19.1. të Ligjit për Ndërmjetësim nr. 03/L-057, Komisioni për Ndërmjetësim shpall:

K O N K U R S

Për trajnimin e 15 kandidatëve për ndërmjetësues që do të përzgjidhen për të marr pjesë në trajnim për qendrën e ndërmjetësimit në Mitrovicë, organizuar nga Ministria e Drejtësisë dhe Organizata Gjermane CSSP Qendra e Berlinit për Ndërmjetësim Integrues.

Kandidatët e interesuar aplikacionin mund ta sigurojnë nga ueb-faqja e Ministrisë së Drejtësisë ose pranë Zyrës se Komisionit të ndërmjetësimit, Rruga “Luan Haradinaj” Kompleksi i Rilindjes, (Baraka e Drurit), Prishtinë apo në Qendrën për Ndërmejtesim Zyra në Jug, në Mitrovicë, Bulevardi Isa Boletini nr. 13. Dhe Zyra në Veri, Cika Jovina BB. (http://mediation-mitrovica.org,), dhe të bashkëngjisni këtij aplikacioni këto dokumente:
· Një kopje origjinale të vërtetuar të diplomës universitare,
· Dëshminë origjinale mbi shtetësinë e Republikës së Kosovës,

· Dëshminë origjinale se ndaj tij/saj nuk zhvillohet procedurë penale ose të mos ketë qene i/e dënuar për vepër penale me dashje për te cilën parashihet dënimi mbi gjashte muaj burgim,

· Të posedoj kualitete të larta morale,

· Jetëshkrimin (CV),

· Një deklaratë për shprehjen e interesit – letër motivuese nga ana e kandidatit e cila nuk përmban më shumë se një faqe e formatit A4.
Përzgjedhja do të jetë në bazë të konkurrencës, me kusht që të merret një grup i ndryshëm i ndërmjetësuesve që do të reflektoj përbërjen e shoqërisë kosovare, do të merren parasysh faktorët relevant si gjinia, mosha dhe përkatësia etnike e kandidatit. Komisioni për Ndërmjetësim dhe Organizata Gjermane CSSP Qendra e Berlinit për Ndërmjetësim Integrues do të kryej një shqyrtim paraprak dhe do të përgatis një listë të ngushtë të kandidatëve. Kandidatët e përzgjedhur në listën e ngushtë do të ftohen për një intervistë. Kandidatët pas intervistës do të njoftohen për rezultatet.

Trajnimi pritet të filloj në gjysmën e dytë të muajit prill 2016 dhe do të mbuloj teorinë mbi ndërmjetësimin, aftësitë e përgjithshme të ndërmjetësit, Ligjin për ndërmjetësim dhe etikën e ndërmjetësit si dhe trajnimin e specializuar për  biznes, familje dhe penale.

Trajnimi do të përbëhet nga një total prej 12,5 ditëve dhe zhvillohet në pjesë për një periudhë dy-tre mujore. Dy pjesë do të zgjasin me nga 5 ditë dhe një pjesë me 2.5 ditë të trajnimit. Trajnimi do të zhvillohet gjatë ditëve të punës dhe gjatë fundjavës. Nga pjesëmarrësit kërkohet t’i ndjekin të gjitha seancat e trajnimit. Trajnimi bëhet falas, përveç shpenzimeve të transportit të cilat bien në barrën e kandidatit.

Pas përfundimit me sukses të programit të trajnimit për ndërmjetës, pjesëmarrësit do të certifikohen nga Komisioni për ndërmjetësim, ky është kushti për të aplikuar për t’u regjistruar si një ndërmjetës i licencuar në bazë të Ligjit për Ndërmjetësim.

Dorëzimi i aplikacioneve bëhet pranë Ministrisë së Drejtësisë, Zyrës së Komisionit për Ndërmjetësim, Rruga “Luan Haradinaj” Kompleksi i Rilindjes, (Baraka e Drurit), në Prishtinë dhe Qendrën për Ndërmejtesim në Mitrovicë, Zyra në Jug, Bulevardi Isa Boletini nr. 13. Dhe Zyra në Veri, Cika Jovina BB, deri më datë 04 prill 2016, në orën 16:00. 

Për informata të hollësishme mund të kontaktoni këtë numër te telefonit: 044 547 705 ose 044 964 579 dhe +381 65 5297 497
INKURAJOHENI TË BËHENI PJESË E PROCESIT TË SUKSESSHËM TË NDËRMJETËSIMIT NË KOSOVË!  Gjithashtu inkurajojmë të gjithë pjestarët e kouniteteve nga territori Mitrovicë Veriore, Zubin Potok, Leposaviq, dhe Zveqan, që të paraqiten në këtë konkurs. 
